
जिसका उत्‍तर 17 दिसम्‍बर, 2018 को दिया जाना है ।
*****
गंगा नदी में पैदा हुए और बहाए गए अपशिष्ट
774. 
श्री एम.पी. वीरेन्द्र कुमार: 
क्या जल संसाधन, नदी विकास और गंगा संरक्षण मंत्री  यह बताने की कृपा करेंगे कि: 
(क) 
गंगा नदी के किनारे बसे शहरों में कितना अपशिष्ट पैदा हुआ और कितना गंगा में बहाया गया; 
(ख) 
किस शहर में सबसे अधिक अपशिष्ट पैदा हुआ और गंगा नदी में बहाया गया; और 
(ग) 
गंगा की सफाई की स्थिति क्या है, इस प्रयास में प्रयुक्त तौर-तरीकों तथा विशेषज्ञता का ब्यौरा क्या है तथा गंगा की सफाई में अब तक कितनी राशि खर्च की गई है?
उत्‍तर
जल संसाधन, नदी विकास और गंगा संरक्षण एवं मानव संसाधन विकास राज्‍य मंत्री (डॉ. सत्य पाल सिंह) 
(क) और (ख) गंगा नदी के किनारे के शहरों द्वारा 2953 मिलियन लीटर प्रति दिन (एमएलडी) की कुल अनुमानित नगरपालिका सीवरेज सृजित हुई जिसमें कोलकाता की भागीदारी सबसे ज्यादा है। गंगा नदी के किनारे के शहरों में मौजूदा सीवेज उपचार क्षमता 2232 एमएलडी है जिसमें पूर्वी कोलकाता वेटलैंड के माध्यम से 410 एमएलडी सीवेज उपचार शामिल है। इसके अतिरिक्त, 819 एमएलडी एसटीपी क्षमता निर्माणाधीन है जबकि 731.5 एमएलडी क्षमता के लिए परियोजनाएं निर्माणाधीन हैं।
राज्यों द्वारा मुहैया कराए गए आंकड़ों के अनुसार गंगा नदी के किनारे के 97 शहरों से कुल अनुमानित 11,625 टन प्रति दिन (टीपीडी) नगरपालिका ठोस अपशिष्ट (एमएसडब्ल्यू) सृजित हुआ जिसमें कलकत्ता की भागीदारी सबसे ज्यादा है। गंगा नदी के किनारे के शहरों में इन अपशिष्टों के उपचार के लिए प्रचालन संयंत्र क्षमता कुल सृजन का लगभग 31 प्रतिशत है। शेष अपशिष्टों को लैंड फिल स्तर तथा खुले क्षेत्रों में डाला जाता है। आवास एवं शहरी मामले मंत्रालय द्वारा स्वच्छ भारत मिशन के अंतर्गत सभी शहरों में एमएसडब्ल्यू प्रसंस्करण क्षमता के विकास के लिए राज्य सरकारों से अनुरोध किया जा रहा है।
(ग) नदी की सफाई एक निरंतर प्रक्रिया है और नमामि गंगे कार्यक्रम के अंतर्गत गंगा नदी की सफाई के लिए कई प्रकार के समन्वित कार्यकलापों शुरू किया गया है, जिसमें नगरपालिका सीवेज, औद्योगिक बहिर्स्राव का परिशोधन, जैव-उपचार निकास, नदी सतह की सफाई, ग्रामीण स्वच्छता, नदी तट विकास, घाट और शवदाहगृह, वृक्षारोपण एवं जैव विविधता संरक्षण, सार्वजनिक पहुंच आदि शामिल हैं। विभिन्न कार्यकलापों के लिए अब तक 24,672 करोड़ रुपए की अनुमानित लागत पर कुल 254 परियोजनाएं मंजूर की गई हैं। जिनमें से 75 परियोजनाएं पूरी हो चुकी हैं।
नदी की सफाई के लिए नमामि गंगे कार्यक्रम के अंतर्गत, 19742 करोड़ रूपए की अनुमानित लागत से 3083 मिलियन लीटर प्रति दिन (एमएलडी) की नए उपचार क्षमता के सृजन, 886 एमएलडी उपचार क्षमता का पुनर्स्थापन तथा 4871 किमी. का सीवरेज नेटवर्क लगाने के लिए कुल 131 परियोजनाओं को अनुमोदित किया गया। इनमें से 468 एमएलडी की नई एसटीपी क्षमता के सृजन, 92 एमएलडी एसटीपी क्षमता के पुनर्स्थापन तथा 2268 किमी. सीवरेज नेटवर्क के द्वारा 31 परियोजनाएं पूरी कर ली गई हैं।
भारत सरकार द्वारा जारी 6819.27 करोड़ रूपए की राशि में से वर्ष 2011-12 से 2018-19 (नवंबर, 2018 तक) तक की अवधि के लिए गंगा नदी की सफाई में अब तक कुल 5448.99 करोड़ रूपए खर्च किए गए।

